
DITAELO LE TSHEDIMOŠO2026   

 
1. Lephephe le, le arotšwe ka DIKAROLO TŠE THARO, e lego YA A, YA B  

le YA C. 
  

 
 KAROLO YA A: 

KAROLO YA B: 
KAROLO YA C: 

Ditaodišo (50) 
Ditšweletšwa tša tirišano tše ditelele (30) 
Ditšweletšwa tša tirišano tše dikopana (20) 

  

 
2. Araba potšišo E TEE karolong YE NNGWE le YE NNGWE.   

 
3. Šomiša polelo ya Sepedi.   

 
4. Thoma KAROLO YE NNGWE le YE NNGWE letlakaleng LE LEFSA.   

 
5. Beakanya (ka tsela ya mmepe wa monagano, seswantšho, mantšu a bohlokwa 

le tše dingwe) o be o dire padišišobohlatse. Peakanyo ya gago e tšwelele PELE 
ga ditšweletšwa ka moka. 

  

 
6. Peakanyo e bonagale gabotse. E laetšwe ka go thala mothalo wa go putla.   

 
7. O eletšwa go šomiša nako ya gago ka tsela ye:   

 
 KAROLO YA A: 

KAROLO YA B: 
KAROLO YA C: 

Metsotso ye 80 
Metsotso ye 40 
Metsotso ye 30 

  

 
8. Dikarabo di nomorwe go ya le ka fao dipotšišo di nomorilwego ka gona.   

 
9. Efa KAROLO YE NNGWE le YE NNGWE hlogo ya maleba.   

 
10. Hlogo ga se ya swanela go balwa ge go balwa mantšu.   

 
11. Ngwala ka bothakga le ka mongwalo wa go balega.   

KAROLO YA A: DITAODIŠO   

 
POTŠIŠO YA 1   

 
Kgetha E TEE go dihlogo tše seswai tše di latelago gomme o ngwale taodišo ya botelele 
bja mantšu a magareng ga 250 le 300. 

  

 
Taodišo e rulaganywe ka lenaneo la go swana le la mmepe wa monagano goba lenaneo 
leo le ka go thušago go rulaganya le palobohlatse. O tla fiwa meputso ya go rulaganya. 

  

 
1.1 Moketeko wa letšatši la bohwa motseng wa gešo.  [50] 

 
1.2 Lešata la diletšo tša mmino wa bafsa ke tlhobaboroko.  [50] 

 
1.3 Ge nka swara Lotto.  [50] 

 
1.4 Mmušo wa mohlakanelwa wa Afrika Borwa.  [50] 

 
1.5 Sa mosadi ke go dula ka gae.  [50] 

 
1.6 Kgodišo ya ngwana wa mošemane ke motheo wa setšhaba.  [50] 

 
Kgetha seswantšho SE TEE go tše di latelago gomme o ngwale taodišo ka sona. Ngwala 
potšišo (1.7 GOBA 1.8) gomme o fe taodišo hlogo ya maleba.  

  

 
HLOKOMELA: Go swanetše go ba le kamano gare ga taodišo ya gago le seswantšho 

seo o se kgethilego.  
  

 
1.7 

 

  

 [Mothopo: Meta-Al]  [50] 

1.8 

 

  

  [Mothopo: gettyimage]  [50] 
 

PALOMOKA YA KAROLO YA A:  50 

KAROLO YA B: DITŠWELETŠWA TŠA TIRIŠANO TŠE DITELELE   

 
POTŠIŠO YA 2   

 
Araba potšišo E TEE go tše nne tše di latelago. Botelele bja karabo ya gago e be mantšu 
a magareng ga 120 le 150 (diteng fela). 

  
 

 
Setšweletšwa se rulaganywe ka lenaneo la go swana le la mmepe wa monagano goba 
lenaneo leo le ka go thušago go rulaganya le palobohlatse. O tla fiwa meputso ya go 
rulaganya. 

  

 
2.1 EMEILE 

 
Lekgotlakemedi la sekolo sa lena le rera go direla hlogo ya sekolo moletlo wa 
tebogo wa go eta sekolo seo pele ka bothakga mengwaga ye 30. Bjalo ka 
mongwaledi, ngwalela maloko a lekgotlakemedi le emeile, o ba meme 
kopanong moo le tlogo beakanya tshepedišo ya letšatši leo. 

  
 
 
 
 
[30] 

 
2.2 LENGWALO LA SEGWERA 

 
Mogwera wa gago o ya ditekong tša mošomo wa bootledi kgweding ye e tlago. 
Mo ngwalele lengwalo la go mo kganyogela mahlatse. 

  
 
 
[30] 

 
2.3 ATHIKELE/TAODIŠWANA YA KGATIŠOBAKA 

 
O lemogile gore go na le ditiragalo tša go garola matswalo tšeo di diregago 
kudu bošego tikologong ya geno. Ngwalela kgatišobaka ya Kelapile moo go 
yona o fahlošago setšhaba ka ditiragalo tše. 

  
 
 
 
[30] 

 
2.4 POTŠIŠOTHERIŠANO 

 
Bošegong bja Mošupologo rakgolo'ago o ile a hlakahlakana moo le ilego la mo 
rwalela bookelong bja kgauswi. Ala potšišotherišano magareng ga gago le 
ngaka. 

 
 
 
 

 
 
 
 
[30] 

 
PALOMOKA YA KAROLO YA B:  30 

KAROLO YA C: DITŠWELETŠWA TŠA TIRIŠANO TŠE DIKOPANA 
 
POTŠIŠO YA 3 

  

 
Araba potšišo E TEE go tše tharo tše di latelago. Botelele bja karabo ya gago e be 
mantšu a magareng ga 80 le 100 (diteng fela).  

  

 
Setšweletšwa se rulaganywe ka lenaneo la go swana le la mmepe wa monagano goba 
lenaneo leo le ka go thušago go rulaganya le palobohlatse. O tla fiwa meputso ya go 
rulaganya. 

  

 
3.1 KARATA YA MEMO 

 
Rakgadi'ago o dira moletlo wa go bula ntlo. Thala karata ya go mema mogwera 
wa gago. 

  
 
 
[20] 

 
3.2 SMS (MOLAETŠA WO MOKOPANA) 

 
Wena le Sebina le makgetle a Morongwa lenyalong la gagwe. Ngwalela Sebina 
molaetša wo mokopana o mo laetše lebenkele leo le hwetšago diaparo tša 
letšatši leo gotee le matšatši a go ikatiša. 

  
 
 
 
[20] 

 
3.3 DITAELO 

 
Go na le baeng bao ba tlo le etelago ka gae ka Mokibelo. Bommago ba go 
kgopetše gore o ba thuše ka go apea nama ya kgogo ya go gadikwa. Ngwala 
ditaelo tšeo o tlogo di latela ge o apea nama yeo. 

  
 
 
 
[20] 

 
PALOMOKA YA KAROLO YA C: 

PALOMOKA YA TLHAHLOBO: 
 20 

100 

